Монгол Улсын Их Хурлын ээлжит бус чуулганы Хууль зүйн байнгын хорооны 2009 оны 2 дугаар сарын 24-ний өдөр /Мягмар гараг/-ийн хуралдаан 10 цаг 15 минутад Төрийн ордны “В” танхимд эхлэв.

Байнгын хорооны дарга, УИХ-ын гишүүн Х.Жекей ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 20 гишүүнээс 13 гишүүн ирж, 65,0 хувийн ирцтэй байв. 


Чөлөөтэй: Х.Баттулга, Б.Бат-Эрдэнэ, С.Баяр, Р.Гончигдорж, Д.Дэмбэрэл, Д.Одбаяр, Ц.Элбэгдорж. 

Нэг. Монгол Улсын 2009 оны төсвийн тухай хуульд өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулийн төслүүд /хоёр дахь хэлэлцүүлэг/

Хэлэлцэх асуудалтай холбогдуулан Сангийн яамны Төрийн нарийн бичгийн дарга Д.Баттөр, Улсын Ерөнхий прокурорын орлогч дарга Ч.Мөнхбат, Шүүхийн Ерөнхий Зөвлөлийн гүйцэтгэх нарийн бичгийн дарга Н.Ганбаяр, Улсын Дээд Шүүхийн Тамгын газрын дарга Д.Эрдэнэчулуун, Авилгалтай тэмцэх газрын дэд дарга Д.Сундуйсүрэн, Хүний эрхийн үндэсний комиссын дарга Д.Солонго, Хүний эрхийн үндэсний комиссын ажлын албаны дарга Д.Гэрэлчулуун, Авилгатай тэмцэх газрын ерөнхий нягтлан бодогч Ч.Оюунсүрэн, Хүний эрхийн үндэсний комиссын ахлах нягтлан бодогч Ц.Ойдов, Сангийн яамны Орлогын хэлтсийн мэргэжилтэн Б.Отгонцэцэг, Хөрөнгө оруулалтын хэлтсийн ахлах мэргэжилтэн, Зарлагын хэлтсийн мэргэжилтэн А.Мандахнаран, Төсвийн нэгтгэлийн мэргэжилтэн Н.Мандуул, Монгол Улсын хөгжүүлэх сангийн ажлын албаны мэргэжилтэн Н.Сансармаа, УИХ-ын Тамгын газрын Эрх зүй, хууль тогтоомжийн хэлтсийн зөвлөх Л.Батмөнх, Хууль зүйн байнгын хорооны зөвлөх Б.Баасандорж, референт А.Адъяасүрэн, Э.Ганболд нарын бүрэлдэхүүнтэй ажлын хэсэг байлцав.

Хуулийн төслийн хоёр дахь хэлэлцүүлэгтэй холбогдуулан УИХ-ын гишүүн Э.Бат-Үүл, Х.Тэмүүжин, Ж.Сүхбаатар, Ч.Сайханбилэг, Д.Чойжилсүрэн, З.Энхболд, Ж.Энхбаяр, Ц.Мөнх-Оргил нарын асуусан асуултанд УИХ-ын гишүүн Х.Жекей, УИХ-ын гишүүн, Хууль зүй, дотоод хэргийн сайд Ц.Нямдорж, ажлын хэсгээс Сангийн яамны Төрийн нарийн бичгийн дарга Д.Баттөр, Шүүхийн Ерөнхий Зөвлөлийн гүйцэтгэх нарийн бичгийн дарга Н.Ганбаяр, Улсын Дээд Шүүхийн Тамгын газрын дарга Д.Эрдэнэчулуун нар хариулж, тайлбар хийв. 

УИХ-ын гишүүн Д.Лүндээжанцан, Ч.Сайханбилэг, Д.Тэрбишдагва, Ж.Сүхбаатар нар санал хэлэв. 

Улсын Их Хурал дахь Монгол Ардын Хувьсгалт намын бүлгийн дарга Д.Лүндээжанцан завсарлага авав. 

Хуралдаан 10 цаг 50 минутад өндөрлөв.

Тэмдэглэлтэй танилцсан:

 ХУУЛЬ ЗҮЙН БАЙНГЫН
     ХОРООНЫ ДАРГА





Х.ЖЕКЕЙ


Тэмдэглэл хөтөлсөн:

ХУРАЛДААНЫ ТЭМДЭГЛЭЛ

              ХӨТЛӨГЧ






Б.НАРАНТУЯА
МОНГОЛ УЛСЫН ИХ ХУРЛЫН ЭЭЛЖИТ БУС ЧУУЛГАНЫ ХУУЛЬ 

ЗҮЙН БАЙНГЫН ХОРООНЫ 2  ДУГААР САРЫН 24-НИЙ  ӨДӨР /МЯГМАР 

ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Х.Жекей: - Эрхэм гишүүдийн амрыг эрье. Байнгын хороодын гишүүдийн ирц бүрдсэн байна. Бат-Үүл гишүүн, Лүндээжанцан гишүүн, Мөнх-Оргил гишүүн, Нямдорж гишүүн, Оюунхорол гишүүн, Сайханбилэг гишүүн, Сүхбаатар гишүүн, Чойжилсүрэн гишүүн, Тэмүүжин гишүүн, Тэрбишдагва гишүүн, Энхбаяр гишүүн орж ирж байгаа. Энхболд гишүүн нар, ирц ингээд хүрсэн учраас Байнгын хорооны 2009 оны 2 дугаар сарын 24-ний өдрийн хуралдааныг нээснийг мэдэгдъе. 


Юуны өмнө өчигдөр 2009 оны 2 дугаар сарын 23-ны өдөр Монгол Улсын Ерөнхийлөгчийн зарлигаар тус Байнгын хорооны гишүүн Улсын Их Хурлын гишүүн, Хууль зүй, дотоод хэргийн сайд Нямдорж “Гавъяат хуульч” цолоор, Улсын Их Хурлын гишүүн Ж:Энхбаяр “Алтан гадас” одонгоор шагнагдсанд баяр хүргэж, эрүүл энх, аз жаргал, сайн сайхан бүхнийг Байнгын хорооны гишүүдийн нэрийн өмнөөс хүсэн ерөөж байна. Амжилт хүсье.


Хэлэлцэх асуудлыг танилцуулъя. Монгол Улсын 2009 оны төсвийн тухай хуульд өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулиудын хоёр дахь хэлэлцүүлэг явагдана. Дэгийн хуулийн дагуу асуулт асуугаад, тэгээд санал хэлээд явчихна. Танилцуулга явагддаггүй. 

Тийм учраас эдгээр асуудлуудтай холбогдоод асуулт асуух гишүүд нэрс өгнө үү. Бат-Үүл гишүүн, Тэмүүжин гишүүн, Сүхбаатар гишүүн, Чойжилсүрэн гишүүн, за ингээд Энхболд гишүүн, З.Энхболд гишүүн асуултаа эдгээр гмшүүдээр таслая. Бат-Үүл гишүүнийг асуулт асуухыг урьж байна. 


Э.Бат-Үүл: - Баярлалаа. Нөгөө цагдаа болон хилийн цэргийн тусгай хэрэгслээр хангахаар төсөвт оруулсан зүйл хасагдсан уу, үгүй юу? 


Х.Жекей: - Нямдорж гишүүн хариулъя. 


Ц.Нямдорж: - Тэр байгаа. 


Э:Бат-Үүл: - Хасагдаагүй гэсэн үг үү, тийм ээ?


Х.Жекей: - Асуудалтай холбогдуулж ажлын хэсгийг танилцуулъя. Ажлын хэсэгт Мөнхбат Улсын Ерөнхий прокурорын орлогч дарга, Ганбаяр Шүүхийн Ерөнхий Зөвлөлийн гүйцэтгэх нарийн бичгийн дарга, Эрдэнэчулуун Улсын Дээд Шүүхийн Тамгын газрын дарга, Сундуйсүрэн Авилгалтай тэмцэх газрын дэд дарга, Оюунсүрэн Авилгатай тэмцэх газрын ерөнхий нягтлан бодогч, Солонго Хүний эрхийн үндэсний комиссын дарга, Гэрэлчулуун Хүний эрхийн үндэсний комиссын ажлын албаны дарга, Ойдов Хүний эрхийн үндэсний комиссын ахлах нягтлан бодогч, мөн Сангийн яамны Орлогын хэлтсийн мэргэжилтэн Отгонцэцэг, Сангийн яамны Зарлагын хэлтсийн мэргэжилтэн Мандахнаран, Сангийн яамны Төсвийн нэгтгэлийн мэргэжилтэн нэгтгэлийн Мандуул, Баттөр Төрийн нарийн бичгийн дарга, одоо орж ирнэ. Ийм бүрэлдэхүүн оролцож байна. 

Ингээд Тэмүүжин гишүүнийг асуултаа асуухыг урьж байна. 


Х.Тэмүүжин: - Төсвийн үйл ажиллагаан дээр 20-н хувийн хэмнэлт байгаа шүү дээ. Тэр цагдаа, шүүхийнхэд яг адилхан бас үйлчилж байгаа юу? 


Ц.Нямдорж: - Адилхан. Ямар нэгэн ялгаа зааг дотор нь гараагүй юмаа. Тэрийг Их Хурал яаж шийдэж байгааг мэдэхгүй байна. Ер нь бол бүх байгууллага л хамрагдаж байгаа. 


Х.Жекей: - Сүхбаатар гишүүн асуултаа асууя. 


Ж.Сүхбаатар: - Энэ Хууль зүй, дотоод хэргийн сайдын багцад байгаа юун дээр харж байна л даа. Тэгээд Цагдаагийн Ерөнхий газрын төсвийг бол ерөнхийдөө хэвээр нь үлдээсэн нь бол зөв байх. Харин Шүүхийн Шийдвэрийн Ерөнхий газрын төлөвлөгөөнд байгаа 17 тэрбум төгрөг одоо түрүүний төсвөөс 15.2 тэрбум болгож багасгаад, 1.7-г хассан байна л даа. Тэгэхээр сая манай Хууль зүйн байнгын хорооны ажлын хэсэг Шүүхийн шийдвэр биелүүлэх газрын урьдчилан хорих газар, бусад газруудаар явсан. Тэгэхээр энэ 1.7 маань юу юуг оруулж хассан, задаргаагаар нь хэлж өгөхгүй юу? Нэгдүгээрт, яагаад гэхээр тэр хорих газруудын нөхцөл эрүүл ахуйн нөхцөл, тэр нөхцөлийн сайжруулахтай холбоотой асуудлууд, цаашид хийх олон зүйлүүд байгаа. Тэр зардлуудаас гол нь хассан болов уу, үгүй болов уу? гэдгийг тодруулж өгмөөр байна. 

Хоёрдугаарт, төрийн албан хаагчдын буруутай үйл ажиллагааны нөхөн төлбөр гээд 3.4 тэрбум төгрөг төлөвлөснөө энэ онд бол ингээд тодотголоор бол нолилсон байна л даа. Үгүй ээ, тодотголоор үлдсэн байна. Энэ дээр хоёр дахь асуудал нь болохоор энэ Дээд шүүх байна л даа. 672.3 сая болоод, зөрүү нь болохоор 178.2 сая төгрөгийн зөрүүтэй байж байгаа. Тэгэхээр энд нөгөө цалингийн асуудал яахав шийдэгдээгүй байгааг тооцох юм бол цалингийн сангаас бусад ямар чиглэлийн асуудлуудаар нь хасалт хийсэн бэ? 

Мөн Шүүхийн Ерөнхий Зөвлөлийн даргын багцад байгаа асуудал дотроос энэ орон нутгийн шүүхийн асуудлаас энэ 9.3 тэрбум төгрөгөөс 7.9 болгож буюу 1.3 тэрбум төгрөгөөр бууруулсан байна л даа. Энэ дандаа цалингийн сангаас хасалт хийгдсэн зүйлүүд байна уу? бусад зүйлүүдээс орж байна уу? Яахав энд нь тусд нь хөрөнгө Шүүхийн Ерөнхий Зөвлөлийн их засвар гээд хийгдсэн байна. Энэ дээр бас сайн харагдаж өгөхгүй байна. 


Х.Жекей: - Нямдорж сайд, дараа нь шүүхээс хариу хэлэе.


Д.Эрдэнэчулуун: - Сүхбаатар гишүүний асуултанд хариулъя. 


Х.Жекей: - За, Шүүхийн тамгын газрын дарга.


Д.Эрдэнэчулуун: - Засгийн газраас өргөн барьсан төсвийн тодотголын төсөл дээр үндсэндээ бол цалинг 20 хувь гэж оруулж ирсэн. Тэрүүгээрээ явж байгаа. Шүүхийн шийдвэр биелүүлэх ерөнхий газрын цалингийн сангаас 20 хувь буюу тэрбум 746, хөрөнгө оруулалтын хувьд бол ерөнхийд нь 2009 онд шинээр хэрэгжүүлэх төсөл арга хэмжээг нийтэд хойшлуулах санал боловсруулж Засгийн газраас оруулсан байгаа. 2009 онд зөвхөн урьд онуудаас шилжиж ирж байгаа хөрөнгө оруулалтыг л үргэлжлүүлж гүйцээх гэсэн ийм ерөнхий санал оруулсан. 


Ц.Нямдорж: - Би нэг юм хэлье. Ерөнхийдөө бол Засгийн газар нэг их олигтой юм оруулж байгаа юм биш шүү дээ. Байдал маш хүнд байгаа учраас энэ цалингийн асуудал, хүүхдийн мөнгөний асуудал, шинэ гэр бүлийн асуудал, шинэ хөрөнгө оруулалтын асуудал гэсэн юмнууд оруулж байгаа юм. Ер нь ийм ойлгомжгүй хямралын үед бол хамгийн муу вариантыг тооцож асуудлаа дотоод эх үүсвэрээрээ зохицуулна гэдэг ийм гарцыг л харахгүй бол гаднаас их мөнгө орж ирнэ гэдэг ч юм уу, гэнэт эдийн засаг сайжирна гэдэг ч юм уу, тийм цээжний хонжоо хийсэн улс төрийн шийдэр хэрэггүй байгаа юм. Тэгээд ерөнхий нөхцөл байдал цаашаагаа 2 сараас цааш эдийн засгийн байдал яаж явахыг харах арга байхгүй. 

Ямар ч байсан эхний нэг улирлын сарын татварын орлого өнгөрсөн оны мөн үеийн нэг сартай харьцуулахад 50 хувиар буурчихаад байгаа байхгүй юу. Тэгэхээр жишээ нь Засгийн газарт ийм л асуудал тавигдаж байгаа юм. Ажилгүй болгож хүмүүсийг, төрийн албан хаагчдыг ажилгүй болгох уу? Ажиллаж байгаа хүмүүсийнхээ цалинг жигд багасгаад, ямартаа ч байсан эхний ээлжинд ажилтай байлгах чиглэлийг нь барих уу гэдэг ийм л хоёр сонголтыг нь өгөөд хаячихаж байгаа юм. Гучин мянган хүний асуудал яригдаж байгаа байхгүй юу. Яг энэ нарийн тооцоогоор, төсөвтөө баригдах юм бол. Тэгээд ярьж ярьж байгаад л энэ 20 хув гэдэг юм оруулж ирж байгаа. Энэ арга хэмжээний хүрээнд хөрөнгө оруулалтын асуудал яригдсан. Жишээ нь өнгрөсөн жил Их Хурал цагдаагийн 10 кубон барина гээд би сая хөрөнгө оруулалтын төлөвлөгөөг нь гаргаад, батлаад л хаясан л даа. Энэ төсвийн тодотгол оруулж ирэхийн өмнө. 

Сая Засгийн газар дээр ярьж байгаад шинэ барилгуудын хөрөнгө оруулалтыг энэ жилдээ хийх нэг жил тэвчъе гэдэг л зарчим барьсан юм байгаа юм. Тэр дотор нөгөө 10 кубон, Шүүхийн шийдвэр биелүүлэхийн чиглэлээр энэ нэг ялтны байр майр барина гэсэн цоо шинэ барилгуудынх нь хөрөнгө оруулалтыг хасч ингэж орж ирж байгаа юм. Надад бол жишээ нь маш хэцүү байгаа байхгүй юу. Засгийн газар дээр нэг хасуулна, тойрог дээр нэг хасуулна. Суухад их хэцүү. 

Тэгэхдээ ерөнхийдөө улсын байдал ийм байгаа юм чинь энэ жилдээ бид нар их болгоомжтой байж, чин үнэнийг хэлэх юм бол өнгөрсөн гурав дөрвөн жил бас хангалалттай хэмжээний хөрөнгө оруулалт хийчихсэн учраас нэг жилдээ тэвчихээс аргагүй байдалд ороод л ийм саналууд оруулж байгаа юм. Гэхдээ бас нэг барьсан зарчим бий. Баригдаад эхлээд нилээн явчихсан барилгууд байнаа даа, жишээ нь, одоо энэ манайд гэхэд л цагдаагийн автомашины граж байна. Гадаадын иргэн, харъяатын газрын конторын барилга нэг 40 орчим хувьтай явж байгаа юм. Ийм барилгууд санхүүжүүлнэ гэдэг зарчим оруулж ирээд, цоо шинээр эхлэх юмнуудаа энэ жилдээ болъё гэдэг л зарчим явж байгаа. 


Ж.Сүхбаатар: - Сайдаас яг тодруулчихмаар байна л даа. Энэ төрийн албан хаагчдын буруутай үйл ажиллагааны нөхөн төлбөр гээд 3.4 тэрбум төгрөг чинь шүүхийн шийдвэртэй ийм төлбөрүүд байна уу, эсвэл зүгээр ийм хэмжээний төлбөр гарч магадгүй гэж тооцсон төлбөрүүд байгаа юу? 


Ц.Нямдорж: - Дандаа шүүхийн шийдвэртэй төлбөрүүд байгаа. Энэ одоо 90-ээд оны эхэн үед Магсар өвгөн Оросуудаас нэг юм аваад л тэр нь шүүхээр явсаар байгаад л хэдэн ч байна уу шийдвэр гарчихсан. Жагсаалттай. Дуусаагүй. Өнгөрсөн жил чинь нөгөө шүүхийн юу, хадгаламж зээлийн хоршооны 33 л өгсөн шүү дээ. Энэ жил зүгээр нэг асуудал үүсчихээд байгаа юм. Нөгөө хадгаламж зээлийн хоршоны хохирлоор 33 гэдэг тооцоо гарсан чинь одоо 4 тэрбум 700 сая дутчихаад, шүүхийн шийдвэр гарчихаад.


Ч.Сайханбилэг: - Тодотгол дээр нэмсэн биз дээ?


Ц.Нямдорж: - Нэмээгүй. Энэ Сангийн яамны нөхдүүд эргэж ярих ёстой байх. Ер нь бол янз бүрийн эх үүсвэрүүд Их Хурал дээр чөлөөлөгдөж бололцоо гарсан тохиолдолд энийг өгчихмөөр байгаа юм. Сая нэг 3.6 тэрбум төгрөгийн гурав дөрвөн объект юунаас манай нөхдүүд борлуулаад орлогод авчихсан байгаа. Одоо ингээд Сангийн яам руу шилжүүлнэ. Би чинь энэ 29 тэрбум хадгаламж зээлийн хоршооныхыг буцааж төлүүлэх үүрэгтэй хүн шүү дээ. Тэр бол ерөнхийдөө үлгэр. Гэхдээ бол яг одоогийн 3.6 орчихоод байна. Энийг бид нар Сангийн яам руу шилжүүлнэ. Сангийн яам хариу үйлдэл хийгээд энэ шүүхийн шийдвэртэй төлбөр авч чадаагүй байгаа энэ хэдэн хүний асуудлыг төсвийн тодотголын үеэр яриад шийдчихэд бас гэмгүй болов уу гэж бодож байна. 

Тэгэхгүй болохоор нэг хэсэг нь авчихдаг, нэг хэсэг нь авч чадаагүй. Ингээд дахиад асуудал үүсээд унжигнаад байх. Энийг Жекей дарга та бүхэн бас нэг анхааралдаа аваад Засгийн газрын сайд майд, Сангийн яамны нөхдүүдтэй яриад болоцоо гарвал энийг нэг хийчихвэл зүгээр л байна. Ер нь энэ жилдээ бол гол нь бол аль болохоор л тодорхой хувь хохироох талын шийдвэрээс зайлсхийгээд тэгээд энэ хөрөнгө оруулалтын юмаа хумих тал руу л явахаас аргагүй байна. 


Х.Жекей: - Дээд шүүхээс хариулъя. 


Д.Эрдэнэчулуун: - Дээд шүүхийн 2008 оны төсөв бол 953.5 сая төгрөг байсан юмаа. Тэгээд энэ жилийн төсөв бол 850.5 сая төгрөгөөр батлагдсан явж байгаа л даа. Тэгээд одоо 672.3 болж 178.0 сая төгрөгөөр хасагдаж байгаа юм байна. Хөрөнгө оруулалтын хувьд бол бид нар ойлгож байна. 50.0 сая төгрөг бол тавигдсан байсан. Тэрийг бол улс орны байдал хүнд байгаа учраас тэрийг хасахад бол одоо бид нар ямар нэгэн яриад байх юм бол байхгүй. 

Бусад зардлуудын хувьд ингээд бусад нөгөө төсөв нь их, юу гэх юм дээ, төсвийн дүн нь их байгаа байгууллагуудыг 20 хувиар хасагдахад бол гайгүй л харагдаж байна л даа. Жишээ нь, би прокурорын ерөнхий зөвлөлийг харьцуулж харлаа. Дээд шүүхийн төсөв нь нөгөө ерөнхийдөө бага учраас багыг нөгөө 20 хувиар хасчихаар нилээн хасагдаад бусад зарлагууд маань хүрэхэд нилээн хүндрэлтэй байдал үүсэхээр л ийм л болж батлагдсан юм шиг байна. Тэгэхдээ аль зардлуудаас нь яаж хасагдсаныг сайн мэдэхгүй байна. Ерөнхийдөө бүхэлд нь 20 хувь л хасагдсан юм болов уу гэсэн ийм ойлголттой л байна. 


Х.Жекей: - Нэрээ хэлээд.


Н.Ганбаяр: - За, Сангийн яам Ганбаяр. Орон нутгийн шүүхийн төсвийн хувьд урьд нь Сангийн яам, Засгийн газар нилээд хассан байгаа. Тэгээд одоо 1.3 тэрбумаар хасахаар оруулж ирсэн байна. Тэгээд одоо бид юу хэлэх вэ, энэ талаар дэлгэрэнгүй ярих юм алга. 


Ц.Нямдорж: - Цалин цалин. Энэ ийм л юм. Дээд шүүх, Ерөнхий прокурор, юуны Авилгалтай тэмцэх газар зэрэг Их Хурлын дэргэдэх байгууллагуудын төсвийн асуудлыг Их Хурал өөрөө авч үзэх шийдвэрээ гаргах ёстой. Засгийн газар бол жигд 20 гэдэг зарчмаар л явж байгаа юм. Гэхдээ энэ 20 гэдэг зарчим бол юу л юм шүү дээ, насан туршид хасч байгаа хасалт биш шүү дээ. Энэ жилийн тухайд жаахан тэвчээд, 800 мянган төгрөгийн цалин авч байгаа бол 500-гаар амьдраад 20, 30-н мянган хүнээ ажилтай байлгаад, төсвийн байдал гайгүй болчих юм бол буцаагаад л хуучин хэвэнд нь оруулаад л цаашаа нэмэх эх үүсвэр гардаг юм бол шийдчих л ийм л асуудал шүү дээ. Түр зуурын хугацааны л арга хэмжээнд л юм л даа. Тэгээд энийг харин тэвчиж болноо л гэж Засгийн газар үзсэн юм байгаа юм. 


Х.Жекей: - Сүхбаатар гишүүн дууссан уу, тийм ээ? Хариулт. Чойжилсүрэн гишүүн асуултаа асууя. 


Д.Чойжилсүрэн: - Тэгэхээр бас Их Хурал дээр энэ төсвийн тодотголыг чинь яаж өөрчлөх талаар тийм ажлын хэсэг байгуулагдсан юм уу? 


Х.Жекей: - Тийм. Их Хурлын даргын захирамжаар ажлын хэсэг байгуулагдсан. Ажлын хэсгийн бүрэлдэхүүнд. Би энийг товч танилцуулъя. Хүрэлбаатар дарга ахалж байгаа. Тэгээд би орж байгаа. Буд гишүүн, Батсуурь гишүүн, Ганбямба гишүүн, Гантөмөр гишүүн, Хаянхярваа гишүүн, Зоригт гишүүн, Цэнгэл гишүүн, Даваасамбуу гишүүн, тэгээд Даваасамбуу – Их Хурлын Эдийн засгийн нийгмийн бодлогын зөвлөх, Давааням - Үндэсний аудитын газрын дарга, Дэмбэрэл - Үндэсний статистикийн газрын дарга, тэгээд УИХ-ын Төсвийн байнгын хорооны зөвлөх Мөнхбаатар нарын бүрэлдэхүүнтэй ажлын хэсэг Хүрэлбаатар даргаар ахлуулсан байгуулагдсан. Энэ захирамжийн хавсралтаар Монгол Улсын 2009 оны төсвийн тодотголын тооцоо хийх, баримтлах чиглэл гээд нилээн олон юмыг ингээд заагаад өгсөн байгаа. Дээр нь энэ Сангийн яам бусад яам, Тамгын газруудаас бас холбогдох хүмүүсийг татан оролцуулах талаар заалт өгсөн байж байгаа. Тэгээд энэ ажлын хэсэг 11 цаг 30 минутаас өнөөдөр хуралдана. Өчигдөр бас хуралдсан. Тийм л байгаа. Одоо бол ажил бас үргэлжилж л байгаа. 


Д.Чойжилсүрэн: - Төсвийн ажилчдын цалинг 20 хувь буулгаж байгаа шүү дээ. Тэгвэл энэ ажлын цагийг нь 20 хувь буулгачихвал яасан юм. Хохирохгүй шүү дээ. Бусад орнуудын туршлагаар. Тийм шийдэл гарсан уу? 


Х.Жекей: - Үгүй ээ, тийм албан ёсны гарсан шийдэл байхгүй. Зүгээр тэр Их Хурлын даргын төсвийн урсгал зардлыг хорогдуулах, түүний дотор бараа, үйлчилгээний зардлыг бууруулах асуудлыг тэргүүн ээлжинд авч үзэх гээд, тэр дотроо Ерөнхий сайдын Улсын Их Хурал дээр мэдэгдсэн тэр, танилцуулсан мэдэгдэл байгаа шүү дээ. Тэр дотроо эхний ээлжинд хөрөнгө оруулалт, дараагаар нь тэр бусад арга хэмжээний зардлыг ингэсээр ингэсээр хамгийн сүүлд цалин руу гэсэн тийм зарчмаар явж байгаа шүү дээ. Тэр утгаараа ажлын хэсэг дээр бид ажиллаад эхэлж байгаа. 


Ж.Сүхбаатар: - Жекей даргаа, яг энэ дээр холбогдуулахаар чинь энэ ажлын хэсэг чинь тэгээд Их Хуралд одоо санал дүгнэлтээ шууд өгнө гэж бол байхгүй шүү дээ. Тэгэхээр манай Хууль зүйн байнгын хороо энэ ажлын хэсэг чинь гараагүй байхад хоёр дугаар хэлэлцүүлгээ хийгээд Төсвийн байнгын хороонд санал, дүгнэлтээ өгдөг. Тэгэхээр энэ дээр чинь бол бид нар зүгээр зарчмын хувьд дэмжье гэдэг байдлаар явах юм уу? Яаж явах юм? Энэ ажлын хэсэг чинь Төсвийн байнгын хороонд л санал, дүгнэлтээ гаргаж өгөх үүрэгтэй юм уу? Яах юм? 


Х.Жекей: - Хуулиараа ерөөсөө бид хуралдаад саналаа хураагаад, тэгээд Төсвийн байнгын хороонд өгнө. Тэнд хураагдаад, тэгээд цаашаа явна шүү дээ. Энэ ажлын хэсэг болохоор чинь Их Хурлын даргад 03 сарын 01-ний дотор тэр төсвийн тодотголд дахиж ажиллаад саналаа боловсруулж оруулж ирэх тийм ажлын хэсэг. Чойжилсүрэн гишүүн. 

Д.Чойжилсүрэн: - Тэгэхээр Жекей даргаа, хэрвээ 20 хувиар буулгахгүй гэвэл 98.0 тэрбум төгрөг дахиад дутна, тийм ээ? Тэгэхээр энэ төсөвт байгууллагын удирдлагуудад 98.0 тэрбум төгрөгийг олохын тулд бусад зардлаас чинь дахиад хасч магадгүй гэдгийг хэлчих ёстой юм байна, тийм ээ? 


Ц.Нямдорж: - Үгүй ээ, юу шүү дээ. Чойжилсүрэн гишүүн. Энэ манайх нэг их амар юм яриад байгаа юм. Яг ингээд шууд 20 хувиар буулгая гэлгүйгээр урсгал зардал дотроосоо танаад, тэгээд цалинг бууруулахгүй байж болно гэсэн тийм шийдвэр гаргах гээд яриад байх шиг байгаа юм. Наадах чинь худлаа байхгүй юу. Энэ Сангийн яам чинь төсөв гэдэг юмыг чинь мөлжөөд цайчихсан яс шиг юмыг чинь Их Хуралд оруулж ирж батлуулдаг л газар шүү дээ. Жишээ нь, чи 80 машин мод чамд хэрэгтэй гэх юм бол, сумын сургууль 80 машин модных нь үнийг тээврийнх нь зардалтай яс суулгаад л тэдэн төгрөг чи энэ жилдээ зарнаа гэсэн л юм байгаа. Тэрнээс юуг нь хэмнэх юм байхгүй шүү дээ. Хоёр килограмм вокны үнэ, шалны алчуурны мөнгө, ингээд л наад юм чинь дуусч байгаа. 

Тэр урсгал зардлаасаа танаад цалингаа хэвээр байлгана гэдэг бол тэрэн шиг үлгэр байхгүй. Одоо жишээ нь, чиний цэвэрлэгч чинь 100 мянган төгрөгний цалин авнаа гээд яс төсөвт суулгачихсан байгаа шүү дээ. Сангийн яамныхан чинь энэнд одоо ганц гаршсан улс шүү дээ. Тэгэхээр Их Хурал бол шийдэл гаргахаас өөр аргагүй байгаа юм. Цалин бууруулах ёстой гэвэл бууруулах ёстой гэдэг хорио хасаад тооцох л ийм л арга. Тэрнээс одоогийн төсөв битүү хаяад 20 хувийг нэмнэ гэх юм бол ямар ч нэмэлт тэндээс гарахгүй. Бичиг хэргийн зардал гэнэ. Жаахан л юм байгаа шүү дээ. 

Энийг одоо ингээд хүнд байх үед, ер нь ард түмнийг бол би одоо жишээ нь, яг улс төрчийнхөө хувьд энэ нөхцөл байдлыг ойлгоноо гэж бодоод байгаа байхгүй юу. Энэ 100 мянган хүний л асуудал байгаа, 148 мянган хүний л асуудал бид нар ярьж байгаа шүү дээ. Нарийндаа бол, тийм ээ? Цаад талд нь 2 сая 300 мянган хүнийг бас яахав гэдэг асуудал үлдэж байнаа даа. Тэгэхээр ерөнхий барих зарчим бол төрийн санхүүгийн чадавхи нэг жилдээ лав хүндрэлтэй байх нь ойлгомжтой учраас бид нарын буруу биш шалтгаанаар. Төрийн албан хаагчид энэ хүндрэлийг үүрээд гарах ёстой гэсэн зарчим л Засгийн газар дээр ярьсан юм л даа. Яахав нэг жил тэвччих. Цалингаа 20 хувиар буулгачих. 250 мянган төгрөгөөр амьдарч байсан бол 200 төгрөгөөр амьдрахыг оролдоё. Байдал хүнд байнаа. Ингэж байж төр улсын асуудлыг авч гарах шаардлага байнаа гэдэг л юм ярьж байгаа. 

Эхний ээлжинд төрийнх нь энэ ачааг үүрэх ёстой юм байгаа биш биз дээ гэдэг зарчим л ярьж байгаа юм л даа. Тэрнээс энэ Сангийн яам ухаандаа жишээ нь, Нямдорж гэдэг хүний багцад байгаа мөнгөнөөс би бензинийхээ зардлыг хасч хаячихаад 20 хувиар цалингаа нэмэх чадавхи байгаа бол хийж л орхино шүү дээ. Байдаггүй л байхгүй юу. Тэгээд энэ төсөв дотор чинь гишүүд хэр зэрэг анхаарсан юм. Ийм ийм зардлууд буурахаар Засгийн газрын оруулж ирж байгаа шүү дээ. Семинарын зардлыг 50-иас доошгүй хувиар, бичиг хэргийн зардлыг 20-иор, албан томилолтыг 45-аар, дотоодыг, гадаадыг 40-өөр, дүрэмт хувцасны зардлыг бүр байхгүй, шуудан холбооны зардлыг 40-өөр, цахилгааны, дулааны зардлыг 20 хувиар, цэвэр, бохир усны зардлыг 10 хувиар гээд л ингээд бүгдийг нь таначихаж байгаа байхгүй юу. 

Тэгээд манайд ер нь бол олон жил төсөвтэй ноцолдож байна. Нэг маш хүнд асуудал байна. Монголын өөрийнх нь одоо зовлон ч юм уу, хаашаа юм. Саяхныг хүртэл байна шүү дээ. Боловсррлын салбарт өгч байгаа зардлын 47 хувь л халаалт л байна. Тэрнээс юу хэмнэх юм. Хянах ганцхан л арга байна. Сургуулиа хаачихаад, халаалтын зардлыг цалинд өгөх ганцхан л арга байгаа юм. Ингэж тэвчих нэг л арга байгаа юм. Ийм юмнуудаа гишүүд бас цаана наанаас нь хэлэлцүүлгийн явцад сайн ойлгож ярих ёстой юм байгаа юм. Ер нь ард түмэнд энэ хүндрэл, бэрхшээлийг энэ 100 мянган хүнтэй холбоотой асуудлаар зарим нь ажил хаяна гэж дарамтлаад, янз янзын л юм болж байна шүү дээ. Ажил хаях байтугай, ажилтай байх уу, үгүй юу гэдэг энэ асуудал яригдаж байхад их сонин сонин үйлдэл хийгээд байгаа байхгүй юу. Яах юм, энэ чинь зүгээр эдийн засгийн нөхцлөө харж байхад бол явж байгаа машины бензин дуусаад, талдаа зогсож байгаа юм шиг ийм эдийн засгийн нөхцөл болж байна шүү дээ. 

Хэн ч энийг тайлбарлаж чадахгүй, хэзээ хүртэл үргэлжлэх юм, юу болох юм. Тэгэхээр Засгийн газрын барьж байгаа ерөнхий зарчим нь бол энэ юмыг зөөллөж хүлээж авъя гэдэг л ийм л ерөнхий зарчим шүү дээ. Зардлуудаа хасаад, цалингаа жаахан тэвчээд, хэрэггүй хөрөнгө оруулалтаа нэг жилдээ тэвчээд, зөөлөн байдлаар нийгмийн бухимдал гаргахгүйгээр ерөнхийд нэг хүндрэлээс аваад гаръя гэдэг ийм л зарчим яригдаж байгаа юм. 

Х.Жекей: - Чойжилсүрэн гишүүн өөр асуух юм байна уу? болсон уу? Ингээд З.Энхболд гишүүн, дараа нь Ж.Энхбаяр гишүүн асууя.

З.Энхболд: - Энэ гэмт хэргийн нөхцөл сүүлийн үед болохоо байж байна л даа. Энэ нэг камерны тухай би асуулт асуух гээд байна. Сүхбаатар дүүрэг камер суурилуулсан юм гэсэн. Ямар үнээр суурилуулсан бэ? Тэгээд энэ бүх дүүргүүдэд хийвэл ямар зардал гарах вэ? Гэдэг асуудал байна л даа. Гудамж талбай, автобусны буудал, гэрэлтэй гудамж, одоо юу байдаг юм. Тэгээд өвлийн хүйтэнд гадна зогсох шаардлагагүйгээр камераа харж байгаад, бариад авдаг ийм л юм гадаадад хаа сайгүй байна л даа. Тэгээд тэр үнийг нь би сонирхоод байна. 

Ц.Нямдорж: - Ёстой миний мэддэг мэдээлэл, өөрт чинь буруу мэдээлэл өгсөн байх. 

З.Энхболд: - Сонин дээр байна лээ.

Ц.Нямдорж : - Хоёр төсөл явж байгаа. Нэг нь нөгөө хоёулаа Солонгосын төсөл. Замын хөдөлгөөнийг хянах нэг төсөл байна шүү дээ. Тэр бол камераар гардаг л зүйл шүү дээ. Нөгөөдөх нь нөгөө цагдаа, гал, түргэн тусламж гэсэн холбоог нь сайжруулах ийм хоёр төсөл явж байгаа. Хоёуланг нь УИХ-аар баталчихсан. 

З.Энхболд: - Тэр хоёрын алинтай нь ч холбоогүй. 

Ч.Сайханбилэг: - Тэр нөгөө камернуудын зургийг нь гудамжны зурагнууд тавьсан. Та уржигдарын байна уу гарсан байгаа. Та тэрийг нэг үзээч.

З.Энхболд: - Хотын төсвөөр хийсэн гээд.

Ц.Нямдорж: - Би тодруулъя. Наадах чинь бол би ёстой сонсоогүй. Сүртэй юм байхгүй дээ. Эрүүгийн нөхцөл байдал хүндэрлээ гэж ярьцгаагаад байгаа юм. 2005 онд би хэний яамнаас явж байхад бол ер нь бол 1.5-аас 3.5 хуудсанд цагаан мэдээ нь багтдаг байсан юм. Одоо бол тэр биш болоод 6, 7 хуудсанд цагаан мэдээ бичдэг боллоо. Хоногт дунджаар 35-аас 49 хэрэг гарч байна. Улсын хэмжээгээр. Ерөнхийдөө байдал жаахан хүндэрсэн. Гэхдээ хяналтаас гарчихсан юм одоохондоо гайгүй. Зүгээр ер нь хааяа нэг цочмог цочмог хэрэг гардаг. Тиймэрхүү юмнууд л сая боллоо л доо. Сая Налайхад нэг буутай бужигнуулаад, нэг гадаадын иргэний аминд халдаад, хоёр хүүхдийг гэрт нь яагаад бариад нэг тиймэрхүү цочир юм хааяа хааяа гардаг. 

Энэ бол эрүүгийн нөхцөл байдал бүхэлдээ их хүндэрчихлээ гэсэн үг бас биш. Сая урьдчилсан сэргийлэх зөвлөлийн ажил болж чиглэл чиглэлээрээ хийх ажлаа товлож байна. Малын хулгай их төвөгтэй байна. Ер нь хулгай их төвөгтэй байна. Саяын Энхболд гишүүний асуудаг асуудлын чиглэлээр би тодруулаад, өнөөдөртөө багтаагаад, шаардлагатай бол хийгээд л өгье.

З.Энхболд: - Хямрал байгаа ч гэсэн энэ зайлшгүй ажлаа бол бид танаж болохгүй, харин ч нэмэх ёстой гэж үзэж байгаа юм. Ялангуяа камержуулсанаар гэмт хэргийн гаралт Сүхбаатар дүүрэгт хоёр дахин буурсан бол бусад дүүрэгт зээл авч байгаад ч хамаагүй хийх ёстой л гэж үзэж байна л даа. Тийм л зарчмын санал байна. Тийм учраас Хууль зүйн яам, Сангийн яам ажиллаж байгаад, үнийн багцаа гаргаад ирвэл дэмжихэд бэлэн байнаа. 

Х.Жекей: - За, их баярлалаа. Энхбаяр гишүүн. 

Ж.Энхбаяр: - Бүлгүүд дээр байгуулсан нөгөө төсвийн тодотголтой холбоотой ажлын хэсгийн дүгнэлтийг хэзээ үзэх юм, асуух юм? 

Бүлгээс байгуулсан шүү дээ. Бүлэг тус бүр дээр байгаа. Тэгээд ажлын хэсгүүд гараад, Сангийн яамтай ажиллаад, энэ өргөн барьсан төсвийн тодотгол дээр бид нар хасалт хийгээд, нэмэлт хийгээд эх үүсвэрүүдийг гаргасан байгаа л даа. Энэ асуудал бүлэг дээр хэзээ ярих юм? 

Х.Жекей: - Одоо ингээд бүлгүүд зарлаж байна шүү дээ. 11-ээс. Ер нь бол чуулганд бүлэг бол дүгнэлтээ тусдаа оруулна шүү дээ. Одоо энэ дээр чинь бид нар байна шүү дээ. Яг одоо энэ холбогдох харъяа байгууллагуудын төсвийн талаар гишүүд саналаа гаргаад.

Ж.Энхбаяр: - Энэ дээр нэг ийм асуудал бол хаягдаад байгаа шүү дээ. Төрийн албан хаагчдын цалинг ерөнхийдөө улс төрийн шийдвэрийн хувьд хасна гэж тооцох юм уу, бодож оруулах юм уу? Эсвэл хөрөнгө оруулалт, нийгмийн халамжийн чиглэлийн юман дээрээ бид нар анхаарах юм уу, хасах юм уу гээд. Жишээлбэл, манай ажлын хэсэг бол ажиллаад, нийгмийн халамжийн чиглэлээр явж байгаа эх үүсвэрүүдийн нилээн хасаад, тэр үзүүлж байгаа нийгмийн халамжийг нилээн нийгмийн гол нэг 50-иас 60 хувь руу чиглүүлээд, амьдрал нь түвшин боломжийн гэсэн тэр хувьд нь эхийн мөнгө, хүүхдийн мөнгө, гэр бүлийн хөтөлбөр бүгдийг хасаад ингээд зогсооход, эх үүсвэр нилээн сулласан. Цалин хасахгүйгээр. Нэг эх үүсвэрийн тооцоо гарсан байгаа. Гэтэл нөгөө цалингаа хасна гэдэг шийдвэр гарах юм бол энэ асуудлаа хэвээр үлдээх нэг шийдвэр байгаа юм. 

Тэгэхээр аль талаас нь барьж бид нар хандах юм бэ гэдэг нэг өөр. Дээрээс нь тэр Хувьсгалт намын ажлын хэсэг дээр гарсан санал бол эрүүгийн нөхцөл байдал хүндэрч байгаатай холбогдуулаад цагдаа, шүүх, прокурор хүчний байгууллагуудыг төсвийг хасахгүй ээ гэж оруулж ирж байгаа. Нилээн сайн дэмжлэг үзүүлэх нь зүйтэй гэсэн нэг ийм шийдвэр явж байгаа. Энэ яаж ойлгогдох гээд байна? Ойлгохгүй л болчихоод байна л даа.

Х.Жекей: - Хоёр намын бүлгийн дарга одоо байж байна шүү дээ. Яг энэ асуултан дээр. За, Мөнх-Оргил гишүүн.

Ц.Мөнх-Оргил: - Энэ Ерөнхий сайд төсвийн тодотгол танилцуулахдаа 20 хувийн цалин хасахаас ер нь татгалзах тийшээгээ боллоо. Төсвийн ерөнхийлөн захирагч нарын бараа, үйлчилгээний зардлыг 20 хувиар хасах эрхийг нь олгоё гэсэн нэг тийм санаа хэлчихээд, тэрийг нь тодруулж асуух гэсэн чинь асуулт, хариулт тасалсан байхгүй юу. Тэгэхээр тэрийг л одоо Засгийн газраас тодруулмаар байгаа юм. Тэр төсвийн цалинг 20 хувиар хасах санал нь хэвээрээ байна уу, эсвэл тэрнээсээ татгалзаад, Ерөнхий сайд энэ төсвийн тодотголыг оруулж ирсэн бараа, үйлчилгээний зардлыг 20 хувиар хасах санал нь босоо байна уу? Энийг тодруулж байж бид нар энэ юмаа ярихгүй бол үнэхээр болохгүй болчихоод байна. 

Х.Жекей: - Байнгын хороон дээр ярьсан. Одоо Сангийн яамны Төрийн нарийн бичгийн дарга хэлээд, тэгээд хоёр намын.

Ц.Мөнх-Оргил: - Үгүй ээ, энэ асуудал дээр хамгийн эсрэг байр суурьтай байсан нь манай энэ Нямдорж сайд. Одоо тэр байр суурь бол ерөнхийдөө энд сонсогдоод байна. УИХ-ын даргын байгуулсан ажлын хэсэг ажиллаад.

Ч.Сайханбилэг: - Уг нь бол манай Байнгын хороо одоо биш, энэ ажлын хэсэг ажилласны дараа тодорхой чиглэлийг нь авч байгаад хуралдвал аягүй хуралтай болох юм. Би тийм учраас асуулт ч асуух юм байхгүй. Санал ч хэлэх юм байхгүй суугаад байна шүү дээ. Тэр ажлын хэсэг хамтарсан хоёр ажлын хэсэг ажиллаад, шийдвэрүүдээ гаргачихаад, дараа нь нэг ерөнхий жанжин шугам тогтсоны дараа тэгээд бид нар цуглавал энэ Байнгын хорооны хурал өөрөө нэг жаахан утгатай болох гээд байгаа юм. Тийм учраас зүгээр яаж зохицуулмаар юм.

Х.Жекей: - Тийм л дээ. Бүх Байнгын хороодын хуралдаан зарлаад ингээд явж байгаа л даа. Ямар ч байсан Баттөр нарийн бичгийн даргаас. 

Ц.Нямдорж: - Уучлаарай, Энхболд гишүүн. Яасан юм байна. Сүхбаатарын 7 дугаар хороон дээр нэг ганц камер тавьсан, тэр нэг шальтай юм болоогүй бололтой юм байна. Ганцхан хороонд юм байна. 

Х.Жекей: - За, тэр камер мамераа дараа болно биз. Баттөр Төрийн нарийн бичгийн дарга хариулъя. 

Д.Баттөр: - Мөнх-Оргил гишүүний асуултанд хариулъя. Засгийн газраас тодотголын төсөв боловсруулж оруулж ирэхдээ цалинг 20 хувь, бараа, үйлчилгээний зардлыг бол боломжтой зардал болгосноос нь, цалин орохгүйгээр бусад бараа, үйлчилгээний зардлыг боломжтой бүх хэлбэрээр нь хасч танаж болох юмаа гэсэн байдлаар хасаад, тэр нь бол үндсэндээ нийлээд нэг 5 гаруй хувьтай л болж байсан юм. Одоогийн байдлаар бол Засгийн газар нэмж, дахиж хуралдаж өөр шийдвэр гаргаагүй байгаа учраас Сангийн яам бол яг энэ байр суурийг яриад сууж байгаа. Хэлэлцүүлгийн явцад бол нилээн янз бүрийн өөр өөр саналууд гарч байгаа. Энэ бүхэнд Сангийн яам оролцож, судалгаа хийх үүрэг даалгавар аваад ажиллаж байгаа. 

Ч.Сайханбилэг: - Ерөнхий сайдын чуулганы нэгдсэн хуралдаан дээр энэ хуулийн төсөл өргөн барихтай холбогдуулж үг хэлсэн шүү дээ. Танилцуулга хийсэн шүү дээ. Тэрийг Сангийн яам бэлдэж өгсөн юм уу? Ерөнхий сайд өөрөө хэлсэн юм уу? 

Д.Баттөр: - Ерөнхий сайд өөрөө бэлдсэн үг. 

Ч.Сайханбилэг: - Тэрэн дээр бол Нямдорж сайд бол шал өөр зарчмын юм бас яригдсан шүү дээ. Сонингууд дээр гарсан гарчгийг нь хүртэл харсан байх, тийм ээ? Зөвхөн цалин биш, ерөөсөө төсвийн урсгал зардал таны түрүүний хэлээд байдаг юмны яг эсрэг юм бол яригдсан шүү дээ. 

Ц.Нямдорж: - Үгүй ээ, наана чинь тийм юм яригдсан юмаа. Тэгэхдээ бид нар бүгдээрээ энэ төрийн ажил хийж байгаа хүмүүс жаахан реалист баймаар байна. Миний барьж байгаа зарчим бол шулуухан, ард түмэнд хандъя, байдал хүндэрлээ. Нэг жил тэвчъе. Хоёрын хооронд тэгж нуугдаж хэрэггүй ээ. Дэлхий ийм болчихоод байхад яах юм бэ. Хажуугаар нь өнгөрөлтэй биш гэдэг л зарчим. Тэр 20 хувийн юм бол нарийндаа бол Баярцогт сайд хаанаас нь сонссон юм гаргаж ирсэн юм л даа. Тэгээд урсгал зардал дотроосоо 20-ийг бараг болчихмоор юм ярих гэхээр болохгүй байгаа байхгүй юу. Байхгүй юм чинь яах юм. 

Урсгал зардал 20 хувиар хэмнэнэ гэх юм бол жишээ нь, одоо 09 сарын 01-нд хичээл эхэлдэгийг болиулаад, 11 сард эхэлдэг юм уу, 03 сард хаадаг юм уу. ингэж 3 сарын, 4, 5 сарын халаалтын зардлыг хэмнэж байж л дотроос мөнгө гаргах ганцхан л бололцоо байгаа шүү дээ. Тэртээ тэргүй энэ чинь бензин шатахууныг, тээврийн зардлыг 20 хувиар бууруулна гээд ороод ирж байгаа байхгүй юу. Томилолтыг чинь 45 хувиар, цаана юу байдаг юм. 

Ч.Сайханбилэг: - Жекей даргаа, нэг горимын санал гаргачих уу? Би нэг горимын санал гаргая. 

Д.Лүндээжанцан: - Би горимын санал гаргачих уу бас. Тэгэхээр ийм байна. Манай бүлэг дээр, Ардчилсан намын бүлэг ч ялгаагүй, манайхан адилхан. Ажлын хэсэг гараад, бүр нэг бүрчилж доторх хасах юмнуудыг нэг бүрчилж жагсаалт гаргаж байна. Тэгээд УИХ-ын даргын захирамжаар гарсан ажлын хэсэг гарсан ажиллаж байна. Энэ ажлын хэсгүүд ажиллаад, хоорондоо хоёр намын бүлэг хоорондоо уулзалт хийнэ. Зөвшилцөх ажлууд хийнэ. Тэр хороо хороогоор нь. Ингэсний дараагаар байна шүү дээ, яахав манай Хууль зүйн байнгын хорооны эрхлэх ажлын хүрээний байгууллагуудын төсвийг яах вэ гэдгийг эргэж яръя.

Ийм учраас бүлэг завсарлага авах горимын саналтай байна. 

Ч.Сайханбилэг: - Би бол Лүндээжанцан даргатай ерөнхийдөө ойролцоо, гэхдээ зүгээр өнөөдрийн энэ ажлынхаа үр дүнг гаргая гэж бодоод байгаа юм. Тийм учраас ерөөсөө энэ засгаас орж ирсэн саналыг нь Хууль зүйн байнгын хороо тэр чигээрээ дэмжсэн санал цаашаа явуулаад, чуулганы нэгдсэн хуралдаан болон Төсвийн байнгын хороо, тэр нэг ажлын хэсгүүд хуралдаад, үнэхээр бас нэг зарчим марчим хөдлөхөөр бол, шаардлагатай бол Жекей дарга харж байгаад дахиж энэ Байнгын хорооны хурал хуралдуулж, ярих юм байвал яриад, үгүй бол одоо ерөөсөө энэ засгийн оруулж ирсэн төсвийг нь дэмжээд л явуулъя гэсэн ийм л горимын саналтай байна. Ойлгосон уу, санааг? 

Лүндээжанцан даргынхаар бол Хууль зүйн байнгын хороо бол заавал дахиж хуралдах болж байгаа байхгүй юу. Одоо хойшлоод, завсарлага мавсарлага аваад, тэрний оронд зүгээр энэ шийдвэрийг одоо энэ хуралдааныхаа нөхцөл байдлуудыг ойлгож байгаа юм чинь дэмжээд явуулъя. Шаардлага үнэхээр гарах юм бол дахиад та зарлаад хуралдуулж болно шүү дээ. 

Ц.Нямдорж: - Ганц нэг асуудал, жишээ нь Хууль зүйн байнгын хорооноос ярих шаардлага байнаа гэх юм бол ажил хэргийн журмаар Төсвийн хороондоо яриад, Хуулийн хорооны юун дээр дуусгачихаж болно шүү дээ. 

Ч.Сайханбилэг: - Тийм. Болно шүү дээ. Тийм учраас энэ хурлаар завсарлага авч хойшлуулалгүйгээр ерөнхийдөө зүгээр ингээд ойлголцоод, Байнгын хорооны гишүүд үндсэндээ төслөө зүгээр юу руугаа дэмжсэн санал явуулъя гэсэн. 

Д.Лүндээжанцан: - Хэрвээ одоо ингээд дотор нь ингэж шинэ юм нэмж бужигнуулахгүй, ингэж байгаа бол би дэмжиж байна. 

Ч.Сайханбилэг: - Юу нэмэх вэ, дандаа хасах юм байгаа шүү дээ.

Д.Лүндээжанцан: - Тэрнээс биш ингээд яавал, энэ чинь бодлого эхэлж гарч байж, ойлголцож байж, тийм үү? Орохгүй бол болохгүй шүү дээ. Шинэ юм яахгүй ингээд явлаа гэвэл болж байна. 

Х.Жекей: - Сүхбаатар гишүүн. За, Тэрбишдагва гишүүн юугаа асаачих. 

Д.Тэрбишдагва: - Хэрвээ тэгсэн тохиолдолд санал хэлнэ шүү дээ. Саналууд байна шүү дээ. Зөндөө олон саналууд. Саналаа ярихгүйгээр зүгээр автоматаар ингээд явж болохгүй шүү дээ. 

Д.Лүндээжанцан: - Тэгвэл одоо ингээд завсарлага авъя. 

Д.Тэрбишдагва: - Санал хэлнэ шүү дээ. Санал хэлж байж тэр бүлгийн юун дээр чинь тусгаж өгөх ёстой шүү дээ. 

Х.Жекей: - Сүхбаатар гишүүн.

Ж.Сүхбаатар: - Би энэ Сайханбилэг даргын үгийг дэмжиж байгаа юм. Гэхдээ энд одоо Шүүхийн ерөнхий зөвлөл, Дээд шүүх гээд ингэдэг юм уу, манай энэ хуулийн харъяалах байгууллагууд байхад хуулийн мэргэжлийнх нь хороо тэр 20 хувьтай, 30 хувьтай ч байдаг юм уу, тэр том шийдвэрийг гаргах гэж байхад, Хуулийн байнгын хороо бол урьдчилаад, яг энэ саналыг нь шууд 100 хувь бид дэмжсэн гэдэг ийм юм өгөх нь. Би бол хувьдаа энэ албан ажлын хувьд бол шууд ингээд болохгүй байх. Зүгээр бас нэг ажил, мэргэжлийн этик маягийн хувьд гээд бодох юм бол энэ чинь ингээд гарвал Хууль зүйн байнгын хороо бол 20, 30 хувиар хасах юмыг дэмжчихлээ гэдэг ийм сигнал өгнө шүү дээ. 

Тэгэхээр энэ дээрээ болгоомжтой хандахгүй бол, хэрвээ ингээд шийддэг юмаа гэхэд Сайханбилэг дарга бол 20, 30 хувийг хасах саналыг дэмжиж байгаа юм байнаа л гэдэг ийм л юм руу орно шүү дээ. 

Ч.Сайханбилэг: - Хувьсгалт намын бүлэг завсарлага авлаа гэж ойлгож болно шүү дээ. 

Х.Жекей: - Тийм л дээ. Сая Лүндээжанцан дарга завсарлага авахаар санал гаргачихлаа. Тэгэхээр одоо бид завсарлаад, завсарлага авлаа гэж үзээд, тэгээд дараа нь үргэлжлээд одоо явах боллоо шүү дээ. Дараа нь зарласан үед бэлэн байнаа л гэж бодъё. 

Ингээд сайхан шинэлээрэй. 

Завсарлага авагдлаа.  

Хуралдаан 10 цаг 50 минутад өндөрлөв.

Соронзон хальснаас хянаж буулгасан:

Хуралдааны тэмдэглэл хөтлөгч




Б.НАРАНТУЯА
